
ANNOTATSIYA 

Ushbu maqolada ko’rish qobiliyatida nuqsoni bo’lgan bolalarda jismoniy 

mashqlar yordamida harakat koordinatsiyasini rivojlantirishning tanlangan vosita va 

uslublari ochib berilgan.   

Kalit so’zlar: harakat, ko’zi ojizlar, analizator, koordinatsiya. 

 

KIRISH 

Hozirgi shiddat bilan o’zgarayotgan zamon sharoitida o’sib kelayotgan yosh 

avlod oldiga ijtimoiy va siyosiy jarayonlarga hamda atrof-muhitga moslashish 

vazifalarini qo’ymoqda. Jamiyat rivojlanishining zamonaviy dinamikasi shundan 

iboratki, bunda mutaxassisni tayyorlashga qo’yiladigan talablar har qachongidan ham 

muhim ahamiyat kasb etmoqda. Bu hodisaning sabablaridan biri jamiyatning o’zgarib 

turuvchi, yashash sharoitlariga yangi talablarni qo’yilishi va bu o’zgarishlarga tez 

moslashish masalalari bilan belgilanadi. 

Bolalarda ko’z nuqsonlari borligi tufayli ko’rish analizatorlari faoliyatining 

buzilishi harakat faolligining pasayishiga olib keladi hamda talabalar turli 

harakatlarni bajarayotganda katta qiyinchilikni keltirib chiqarmoqda. 

 Ko’rish analizatorlari bolalarning harakat faoliyatini rivojlantirishda asosiy 

o’rin egallaydi. 

Ko’z nuqsoni bo’lgan bolalarning harakatlari aynan bir xil va aniq, o’z vaqtida, 

oqilona va hozirjavob yechimni ta’minlovchi boshqarish sifatlarining 

rivojlanganligiga bog’liq.  

 

ADABIYOTLAR TAHLILI VA METODOLOGIYA 
Ko‘rish qobilyatida nuqsoni bo‘lgan talabalarda harakat yetishmasligi gavdada 

ortiqcha massaning paydo bo’lishi,  qad-qomatning buzilishi,  ko’rish qobiliyatining 

yomonlashuviga hamda organizmning yurak qon-tomir va nafas olish tizimlari 

funktsional imkoniyatlarini pasayishiga olib keladi. Ko’rish qobiliyatida o’zgarishlari 

bo’lgan bolalar o’z tengdoshlaridan ko’plab ko’rsatkichlari bo’yicha ishonchli 

darajada ortda qolish holatlari (R>0.05) kuzatilmoqda. 

Tadqiqot obyekti: O‘zDJTSU ko‘rish qobiliyatida nuqsoni bo‘lgan talabalari 

bilan olib boriladigan mashg‘ulot jarayoni. 

Tadqiqot predmeti: ko‘rish qobiliyatida nuqsoni bo‘lgan talabalarda harakat 

koordinatsiya qobiliyatini rivojlantirishga qaratilgan vosita va uslublar. 

Insonda kasallik aniqlangandan so’ng maxsus mashg’ulotlar o’tkazilsa, mavjud 

kamchiliklarni tuzatish va noto’g’ri harakat shakllanishining oldini olish mumkin 

bo’lib, shu bilan ijtimoiy hayotda faol qatnashuvchi, ijtimoiy foydali mehnatda 

munosib o’rin tutuvchi to’laqonli shaxsning rivojlanishiga imkon beradi. 

Bolalarning ko’z nuqsonlarini yaxshilash, harakatlarni o’zaro mos-lashtirish,  

qobiliyatlarini takomillashtirish bo’yicha bir qator tadqiqotlar olib borilgan bo’lib, 

ushbu nozologiyada harakat koordinatsiyasini rivojlantirishga  yo’naltirilgan dasturlar 

yetarli emasligi ilmiy adabiyotlarni taxlil qilish natijasida aniqlandi. 

Adaptiv jismoniy tarbiyada harakatlarni korreksiyalash faoliyatini amalga 

oshirishda, ko’rish tizimidan oftalmologik ko’rsatkichlari, ikkilamchi og’ishlar, 

jismoniy yuklamalar va jismoniy mashqlarning ayrim turdagi cheklovlar tavsifini 

hisobga olgan holda individual tabaqalashgan yondoshishdan foydalanishni talab 

qilmoqda. 

Tadqiqotning maqsadi. Ko’rish qobiliyati ko’rsatkichlarini hisobga olgan 

holda, tanlangan vosita va usullarini  me’yorlash orqali harakat koordinatsiyasini 

rivojlantirish.  

Bu quyidagi vazifalar orqali amalga oshiriladi: 

ko’zida nuqsoni bo’lgan talabalarda harakat koordinatsiya qobiliyatini  

rivojlantirishning yosh xususiyatlariga bog’liqligini o’rganish; 

adaptiv jismoniy tarbiyaning qo’shimcha mashg’ulotlarida ko’rish faoliyatida 

buzilishlari bo’lgan talabalarda koordinatsiya harakatlarini korreksiyalash va 

rivojlantirish uchun usul va vositalar samarodorligini asoslash. 

Tadqiqotning maxsus uslubiyati. 

Tadqiqotning uslubiyati zaif ko‘ruvchi va ko‘zi ojiz bolalarda harakat 

koordinatsiya qobilyatini aniqlash uchun statik rejimdagi turli holatlar tanlab olindi. 

Mashqlarni kiritish hisobiga daslabki tadqiqot natijalari aniqlab olindi, so‘ngra ushbu 

harakat koordinatsiya qobiliyatini rivojlantirish uchun biron bir o‘zgaruvchan harakat 

faoliyatini amalga oshirish talab qilinadi va qayta statik rejimda mashqlar baholanadi. 

Ushbu tadqiqot zaif ko‘ruvchi, ko‘z qobiliyatida nuqsoni bo‘lgan bolalarda turli 

o‘zgaruvchan harakat faoliyatidan keyin maqsadga yo‘naltirilgan biron bir ish 

qobiliyatini oshirishda yordamchi mashg‘ulot sifatida amaliyotga tadbiq etish uchun 

tavsiya etiladi.  

Talabalar harakat koordinatsiyasini rivojlanganlik darajasini aniqlash uchun 

Sport pedagogik mahoratini oshirish darslarida test sinovlari quyidagi mashqlardan 

foydalanilgan holda o’tkaziladi: 

 

 

 

Chap oyoqda tayangan holda chap 

qo’l yuqorida, o’ng oyoq yonda 30º 

holatida o’ng qo’l yonda holatini 

ushlab turish (30 soniya) 

 

 

 

Chap oyoqda tayangan holda chap 

qo’l oldinda, o’ng qo’l bilan o’ng 

oyoq orqada bukulgan holatda ushlab 

turgan holda muvzanat saqlab turish 

(30 soniya) 

O‘ng oyoqga tayangan holda gavda 90
o
 egilgan holatda qo‘llar oldinga 

cho‘zilgan, o‘ng oyoq orqada 90
o
 ko‘tarilgan holda muvozanat saqlab turish; 

O‘ng oyoqga tayangan holda gavda 90
o
 egilgan holatda qo‘llar yonga 

cho‘zilgan, o‘ng oyoq orqada 90
o
 ko‘tarilgan holda muvozanat saqlab turish; 

 

Soniya o’lchagich “boshla” buyrug’i bo’yicha boshlanib mashq uchun 

ajratilgan vaqt tugagunga qadar davom etadi. 

Ko‘rish qobiliyatida nuqsoni bor talabalar harakat koordinatsiyasini rivojlantirish uchun biz 

tomonimizdan quyidagi maxsus rivojlantiruvchi mashqlar dasturi ishlab chiqildi. 

 

T/r Dastur bo’limlari* Mashqni bajarish 

davomiyligi 

Me’yori Dam olish 

oralig’i 

Hafta 

kunlari 

1 Bir chiziqda turish 53,7-55,5 sek. 3 marta 1 min.  

 

Dushanba 

 

 

2 Bir oyoqda turish 7,25 sek. va undan 

ko’p 

5-6 marta 1-1,5 min. 

3 Кўзлarni yumgan 

holda joyida yurish 

30 sek.va undan 

yuqori 

3 marta  30 sek. 

4 

 

Bir chiziq bo’ylab 

yurish  

12,5-15,2 sek. 3 marta 1-1,5 min.  

 

 

Chorshanba 

 

5 “Qaldirg’och(lar)” 3,5 sek.dan yuqori 3 marta 1- min 

6 Yakka cho’p ustida  

bir oyoqda muvozanat 

saqlash 

3,5 sek.dan yuqori 3 marta 1- min 

7 Maxsus yostiqchalar 

ustida bir oyoqda 

muvozanat saqlash 

5 sek.dan yuqori 3 marta 1- min   

 

 

 

Juma 

8 Maxsus yostiqchalar 

ustida yarim 

cho’qqaygan holatda 

muvozanat saqlash 

30 sek.dan yuqori 3 marta 1- min 

9 Oldinga o’mboloq 

oshib tezlikda 

qaldirg’och holatiga 

o’tish 

30 sek.dan yuqori 

vaqt oralig’ida 

3 marta 1- min 

10 Yonga to’ntarilish 

mashqidan so’ng bir 

oyoqda muvozanat 

saqlash 

30 sek.dan yuqori 

vaqt oralig’ida 

3 marta 1- min 

 

Izoh: Har bir mashqni bajarishda yo’riqchi bolalarga xato va kamchiliklarini 

aytib turishi hamda imkon qadar ularni joyida bartaraf etishga harakat qilishi lozim. 

Ko‘rish qobiliyatida nuqsoni bor talabalar harakat koordinatsiyasini 

rivojlantirish uchun biz tomonimizdan ishlab chiqilgan dastur  sport pedagogik 

mahoratini oshirish darslarida haftasiga 3 marotaba olib borildi. 

Tadqiqotdan oldin hamda tadqiqotdan keyin ko’rish qobiliyatida nuqsoni bo’lgan 

talabalarda harakat koordinatsiyasini o’rtacha qiymati 

1-jadval 

Mashqlar mazmuni Holati Bajarish vaqti 

o‘rtacha arifmetik qiymati ( 

 ) 

Tadqi

qotdan oldin 

Tadqi

qotdan keyin 

Chap oyoqga 

tayangan holda chap qo’l 

yuqorida, o’ng oyoq yonda 

30º 

holatida o’ng qo’l 

yonda holatini ushlab turish 

30 soniya ichida  

 

Tinch holatda statik 

rejm 

 

22 

 

27 

 

Biron dinamik topshi-

riqdan so‘ng statik rejm  

 

18 

 

23 

Chap oyoqga 

tayangan holda chap qo’l 

oldinda, o’ng qo’l bilan o’ng 

oyoq orqada bukulgan 

holatda ushlab turgan holda 

muvzanat saqlab turish 

30 soniya ichida 

 

Tinch holatda statik 

rejm 

 

21 

 

27 

 

Biron dinamik topshi-

riqdan so‘ng statik rejm  

 

17 

 

24 

O‘ng oyoqga 

tayangan holda gavda 90
o
 

egilgan holatda qo‘llar 

oldinga cho‘zilgan, o‘ng 

oyoq orqada 90
o
 ko‘tarilgan 

holda muvozanat saqlab 

turish 

 

Tinch holatda statik 

rejm 

 

23 

 

28 

 

Biron dinamik topshi-

riqdan so‘ng statik rejm  

 

18 

 

24 

O‘ng oyoqga 

tayangan holda gavda 90
o
 

egilgan holatda qo‘llar yonga 

cho‘zilgan, o‘ng oyoq orqada 

90
o
 ko‘tarilgan holda 

muvozanat saqlab turish 

 

Tinch holatda statik 

rejm 

 

24 

 

28 

 

Biron dinamik topshi-

riqdan so‘ng statik rejm  

 

19 

 

25 

NATIJALAR VA MUHOKAMA 
Tadqiqot natijalari shuni ko’rsatadiki usul va vositalar, jismoniy yuklamalarni 

me’yorlash va ularning jadalligi ta’sirida tajriba guruxining ko’rsatgich dinamikasi 

ijobiy ta’sir etkanligi aniqlandi, bu esa pedogogik ilmiy tajribaning samaradorligini  

ko’rsatadi. 

Ko’rish qobiliyatida nuqsoni bo’lgan bolalar harakat koordinatsiyasini 

rivojlanish darajasi ortganligi, ularning harakat imkoniyatini oshiradi. Harakatlarni 

bajarishdan ortda qolgan talabalarga nisbatan harakat sifatlarini to’g’rilash va 

rivojlantirish uchun adaptiv jismoniy tarbiyaning qo’shimcha mashg’ulotlar 

qo’llanildi. 

Tadqiqotdan oldingi natijalar shuni ko’rsatadiki 1-nazorat mashqimizda statik 

rejmda bajarilgan mashq davomiyligi  22 soniyani tashkil etgan bo’lsa,tadqiqotdan 

keying ko’rsatkichi 27 soniyaga o’zgardi, dinamik ish bajargandan keying esa bu 

ko’rsatkich 18 soniyani tashkil qilgan bo’lsa tadqiqotdan so’ng 23 soniyaga 

yahshilanganini ko’rishimiz mumkin.  

 2-nazorat mashqimizda statik rejmda 21 soniyani tashkil etdi, dinamik ish 

bajargandan keying 17 soniyani tashkil qildi. Tadqiqotdan keyingi ko’rsatkichlari 

statik 27 soniyaga, dinamik ish bajargandan keyin 24 soniyaga o’zgardi. 

 3- nazorat mashqimizda statik rejm 23 soniyani tashkil etdi, dinamik ish 

bajargandan keying 18 soniyani tashkil qildi. Tadqiqotdan keyingi ko’rsatkichlari 

statik 28 soniyaga, dinamik ish bajargandan keyin 24 soniyaga o’zgardi. 

4- nazorat mashqimizda statik rejm 24 soniyani tashkil etdi, dinamik ish 

bajargandan keying 19 soniyani tashkil qildi. Tadqiqotdan keyingi ko’rsatkichlari 

statik 28 soniyaga, dinamik ish bajargandan keyin 25 soniyaga o’zgardi. 

Harakat koordinatsiyasini rivojlantirish dinamikasi darajasini aniqlash uchun 

o’tkazilgan test natijalari tadqiqot qilinayotgan barcha yosh guruxlarida statistik 

ishonchli o’zgarishlarini (R<0.05) aniqlab berdi. 

 

XULOSA  

O’tkazilgan tadqiqotga yakun chiqarib ta’kidlash zarurki, ko’rish faoliyatida 

turli xil buzilishlari bo’lgan o’quvchilar tengdoshlari bilan solishtirganda, harakatning 

turli ko’rsatkichlari bo’yicha ancha pastligi aniqlandi. Ko’z nuqsoni bo’lgan 

bolalarda harakat kordinatsiyasini rivojlanish darajasi yosh dinamikasi rivojlanishida 

o’xshash tavsifga ega ekanligi aniqlandi. 

Tajriba guruxidagi uslubiyat ta’siri natijasida o’rganilayotgan koordinatsiya 

ko’rsatgichlarining o’sish sur’atlari yuqori ekanligi aniqlandi. Ko’rish depressiyasi 

bo’lgan o’quvchilarda o’tkazilgan test sinov ko’rsatgichlari jismoniy tarbiya bo’yicha 

“o’rta”, “o’rtadan yuqori” me’yoriy talablar darajasiga mos kelishi aniqlandi. 

